



	
	

	
	

	பக்கம்:தமிழக வரலாறு-கரிகாற்பெருவளத்தான்.pdf/100

	
		விக்கிமூலம் இலிருந்து

		


		

		
		

		Jump to navigation
		Jump to search
		இப்பக்கம் மெய்ப்பு பார்க்கப்பட்டுள்ளது

94






தமிழக வரலாறு-கரிகாற் பெருவளத்தான்.





"தொல்காப்பியப் பொருளதிகாரம் ஏழாவது இயல் 189,190,197 எண்ணிட்ட சூத்திரங்களில், தலைவன் தலைவியர்களின் காதல் வாழ்க்கைக்குத் துணைபுரியும் பாங்கனில்,பார்ப்பனப் பாங்கனும் கூறப்பட்டுள்ளான் ஆகவே,பார்ப்பனர்கள்,காதல் நெறியில் பெருந்தோழர்களாகப் பணிபுரிந்ததைத், தொல்காப்பியர் கருத்தில் கொண்டுள்ளார் எனத்தெரிகிறது.ஆனால், அது ஒரு சமஸ்கிருத நாடக மரபு.34




அகநானூறு, புறநானூறு, குறுந்தொகை பாக்களில்: பார்ப்பனர், பதினாறுக்கும் மேற்பட்ட இடங்களில் குறிப்பிடப்பட்டிருந்தாலும், அங்கெல்லாம், அரிதின். பேணிப் போற்றப்பட வேண்டிய சான்றோர் என்பது: போலும் வேறு நிலைகளில் தான் குறிப்பிடப்பட்டுள்ளனரே யல்லாமல், தலைவன் தலைவியர்க்குள் காதல் வாழ்க்கை யில் துணை போகும் பாங்கனாம் நிலையில் கூறப்பட்டிலர். ஆகவே, தொல்காப்பியர், இதைத் தமிழர் பழக்க வழக்கங்களையொட்டி மேற்கொண்டாரல்லர்: சமஸ்கிருத நாடக் மரபையொட்டியே மேற்கொண்டுள்ளார். ஆகவே,அவர் சமஸ்கிருத மொழியில், நாடக மரபுகள் நன்கு வளர்ந்து விட்டகாலத்திற்குச் சிறிது பிற்பட்ட காலத்திலேயே வாழ்ந் திருக்க வேண்டும்.35

"சமஸ்கிருத இலக்கியத்தில் நாடக மரபுக்கு வழி வகுத்தவர், அம்மொழி முதற் புலவர் 'ப்ஹாஸர்' ஆவர். அவர்,கி.மு.மூன்றாம் நூற்றாண்டிற்கு முன்னர் வாழ்ந்திருக்க இயலாது. அச்சமஸ்கிருத நாடக மரபு, தென்னாடு அடைந்து தொல்காப்பியத்தில் இடம் பெறுமளவும் தமிழகத்தில் செல்வாக்குப் பெற, மேலும் சில நூற்றாண்டு காலம் கழிந்திருக்க வேண்டும்,"

இவை, திரு.அய்யங்கார் அவர்களின் வாதம்.

		 இப்பக்கம் கடைசியாக 25 சனவரி 2024, 13:57 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

